
தே³வகால்யஷ்டகம் அத²வா தே³வகாலீமஹிமா ஸ்தோத்ரம்

தே தே³வகாலி ! கலிகர்ம விநாஶயந்தி
வந்தா³ரு-ஸம்ஹதிஷு ஶர்ம விகாஶயந்தி ।

ஜ்ஞாநாம்ரு’தாநி ஹ்ரு’த³யே பரிவாஹயந்தி
யே தாவகீந-பத³பங்கஜமர்சயந்தி ॥ 1॥

தே தே³வகாலி !குல-கீர்திமுத³ஞ்சயந்தி
தி³க்ஷு ப்ரதாப-படலீமவதம்ஸயந்தி ।

வித்³யா-பரிஷ்க்ரு’தி-சணாநபி மூகயந்தி
யேऽந்த:ஸதை³வ ப⁴வதீமதி⁴வாஸயந்தி ॥ 2॥

தே தே³வகாலி ! பு⁴வநாநி வஶம் நயந்தி
ஶிஷ்டிம் ந்ரு’பேந்த்³ர-முகுடேஷு நிவேஶயந்தி ।

து:³கா²ந்த⁴கார-படலாநி விபாடயந்தி
யே த்வாமுதா³ர-கருணாமஸ்ரு’ணாம் ஶ்ரயந்தி ॥ 3॥

தே தே³வகாலி ! கவிதாம்ரு’தமூர்ஜயந்தி
ஸம்ஸத்ஸு வாத³-நிபுணாநபி தர்ஜயந்தி ।

காமாதி³-கர்கஶ-ரிபு-ப்ரகராஞ்ஜயந்தி
யே தாவக ஸ்மரண-ஸௌப⁴க³மார்ஜயந்தி ॥ 4॥

தே தே³வகாலி ! கலிஸம்பத³மர்த³யந்தி
து³ர்வாஸநாந்த⁴-தமஸாநி விமர்த³யந்தி ।

ஸௌபா⁴க்³ய-ஸாரிணி ! ஜக³ந்தி பவித்ரயந்தி
யே ஶ்ரீமதீம் ஹ்ரு’த³ய-வேஶ்மநி சித்ரயந்தி ॥ 5॥

தே தே³வகாலி !ஸுக²-ஸூக்திமத³ப்⁴ரயந்தி
வித்³யா-கலாப-க்ரு’ஷி-மண்ட³லமப்⁴ரயந்தி ।

தே³ஶாந்தரேஷு சரிதாநி விஶேஷயந்தி
யே ஶர்ம-தா⁴ம தவ நாம நிரூபயந்தி ॥ 6॥

தே தே³வகாலி !குக்ரு’தாநி நிக்ரு’ந்தயந்தி
ஸம்ஸார-து:³க²-நிக³டா³நி விப⁴ஞ்ஜயந்தி ।

ஶாந்திம் பராமதி⁴மந: பரிசாரயந்தி
யே தவத்கதா²ம்ரு’த-ரஸாந் ஸததம் த⁴யந்தி ॥ 7॥

தே நூத்நேந்தீ³வராபே⁴ ! ப⁴வப⁴ய-ஜலதி⁴ம் ஶீக்⁴ரமுல்லங்க⁴யந்தி
ப்ரத்⁴மாதஸ்வர்ணவர்ணே ! நிகி²ல-ஸுக²-கலோல்லாஸமாஸாத³யந்தி ।

பு²ல்லந்-மல்லீ-மதல்லீ-ப்ரதிப⁴ட-ஸுஷமே !ஹர்ஷமுத்கர்ஷயந்தி
ஶ்ரீமாத: !ஸததம் யே தவ ப⁴ஜநவிதௌ⁴ சித்தமாயோஜயந்தி ॥ 8॥

அயோத்⁴யா-ப்ராந்த-வாஸிந்யா:ஸுத³ர்ஶந-க்ரு’தஸ்தி²தே: ।
தே³வகால்யா:ஸ்தோத்ரமேதத் பட²தாம் க⁴டதாம் ஶிவம் ॥ 9॥
இதி ஶ்ரீது³ர்கா³ப்ரஸாத³த்³விவேதீ³விரசிதம் தே³வகால்யஷ்டகம் அத²வா
தே³வகாலீமஹிமா ஸ்தோத்ரம் ஸம்பூர்ணம் ।

